
2024-yil 16-iyul, seshanba, 
83 (23.960)-son

Obro‘ni 
saqlab 

turish unga 
erishishdan ko‘ra 

mushkuldir

KUN
H IKMATI

Prezidentga maktub

Yaqinda Sharof Rashidov nomi­
dagi Samarqand davlat universitetida 
atoqli olim, O‘zbekiston Respublikasi 
fan arbobi, akademik, "Buyuk xizmat­
lari uchun" ordeni sohibi Botirxon 
Valixo‘jayevning "Tanlangan asarlar" 
kitobining taqdimoti bo‘lib o‘tdi.

Rahmatli Botirxon domla uzoq yillar 
mazkur ta’lim dargohida talabalarga 
mumtoz va zamonaviy o‘zbek adabiyoti, 
adabiyotshunoslik fanidan saboq ber­
gan, nafaqat Samarqand, balki butun 
mamlakatda o‘zining ko‘plab salmoqli 
ilmiy-tadqiqot asarlari bilan keng tanil­
gan mo‘tabar va zakiy zot edi.

Allomaning uch jilddan iborat 
"Tanlangan asarlar"ining birinchi va 
ikkinchi kitoblaridan "Mumtoz siymo­
lar" turkumida yaratilgan Mavlono 
Lutfiy, Xoja Ahror Valiy, Nizomiddin 
Mir Alisher Navoiy, Husayniy – Sul­
ton Husayn, Zahiriddin Muhammad 
Bobur kabi ulug‘ shoir va mutafak­
kirlar haqidagi hamda Samarqand 
madrasalari tarixiga oid risolalar, 
uchinchi jilddan esa "O‘zbek epik 
poeziyasi tarixidan" va "O‘zbek adabi­
yotshunosligi tarixi" nomli fundamen­
tal tadqiqotlar o‘rin olgan. 

Muallifning oltmish yillik ilmiy-
ijodiy faoliyatining mahsuli bo‘lgan 
ushbu saylanma O‘zbekiston Yozuv
chilar uyushmasi ijodiy xodimlari, 
taniqli mutaxassis olimlar tomonidan 
tayyorlanib, yuqori poligrafik sifat 
bilan nashr etildi.

Samarqand davlat universiteti­
da allomaning ko‘plab safdoshlari, 
ijodkor ziyolilar, professor-o‘qituvchi­
lar, talabalar ishtirokida bo‘lib o‘tgan 
taqdimot marosimida Botirxon Vali
xo‘jayevning turmush o‘rtog‘i Xadicha 
aya Vafoyeva ham so‘zga chiqib, 
Yozuvchilar uyushmasi va universitet 
rahbariyatiga, domlaning hamkasblari 
va shogirdlariga tashakkur izhor qildi. 
Va mana shunday xayrli ishlar boshi­
da mamlakat rahbarining o‘zi tur­
gani, uning ilm va ijod ahliga yuksak 
g‘amxo‘rlik va e’tibor ko‘rsatayotgani­
ni alohida ta’kidlab o‘tdi.

Quyida butun hayotini ilm-fan va 
ta’lim rivojiga, yosh avlod tarbiyasiga 
bag‘ishlagan yetuk allomaning umr 
yo‘ldoshi Xadicha aya Vafoyevaning 
shu munosabat bilan yurtboshimiz 
nomiga yo‘llagan maktubini e’ti­
boringizga havola etamiz.

- Abituriyentlarga test sinovini topshirish 
tartibi bo‘yicha amaliy yordam ko‘rsatish 
maqsadida 8 nafar bino rahbari, 272 nafar 
guruh nazoratchisi hamda eshitish va 
nutqida nuqsoni bo‘lgan abituriyentlarga 
xizmat ko‘rsatish uchun 11 nafar surdotar­
jimon biriktirildi, - dedi Bilim va malakalarni 
baholash agentligi viloyat bo‘limi boshlig‘i 
Vohid Sirliboyev. - Jarayonni xavfsiz o‘tka­
zish uchun Ichki ishlar vazirligidan 126 
nafar, Milliy gvardiyadan 86 nafar, yong‘in 
xavfsizligidan 37 nafar, sog‘liqni saqlash 
tizimidan 21 nafar xodim jalb etilgan.

14-iyul kuni test sinovlarining birinchi 
navbatida ishtirok etishi rejalashtirilgan 
3540 nafar abituriyentdan 2917 nafari, ya’ni 
82,4 foizi, ikkinchi navbatida ishtirok etishi 

rejalashtirilgan 3540 nafar abituriyentdan 
3291 nafari, ya’ni 93 foizi qatnashdi.

Test sinovlarining birinchi kuni 8 nafar 
abituriyent imtihondan chetlatildi. Ularning 
3 nafari javoblar varaqasiga, 2 nafari test 
topshiriqlari kitobiga shikast yetkazganli­
gi, 3 nafari shpargalkadan foydalanganligi 
uchun chiqarib yuborildi.

Kecha, ya’ni imtihonning ikkinchi kuni 
ertalab test sinoviga kirishda 3 nafar abituri­
yent taqiqlangan vosita (telefon) olib kirishga 
harakat qilganligi uchun imtihonga qo‘yilmadi.

Eslatib o‘tamiz, Oliy va professional 
ta’lim muassasalariga o‘qishga kirish uchun 
bo‘lib o‘tayotgan test sinovlari 25-iyulgacha 
davom etadi.

Xurshida ERNAZAROVA.

Yana bir masala –  fuqarolar 
yashashi uchun alohida, elektromo­
bili uchun alohida elektr energiyasi 
ishlatishni xohlayapti. Biz hisob 
ochishda Toshkent va Samarqand 
shaharlarida muammoga uchray­
apmiz. O‘rnatilgan bitta hisoblagich 
bir nafar iste’molchida (fider) bitta 
transformatordan elektr energiyasi
ni oladi. Shunday joylar bo‘lyaptiki, 
ayrimlar elektr energiyasi yo‘qligi 
uchun ikki, uch tomonlama ulab 
olmoqda. Lekin uning hisobi bizdan 
(HETdan) chiqib ketadi. Chunki 
bitta hisoblagich, bitta transforma­
tordagi ma’lumot yig‘uvchi kon­
sentratorga bog‘langan. Mana shu 
kabi holatlarning oldini olish uchun 
tegishli mutasaddilarga barcha 
takliflarimizni kiritganmiz.

«Hududiy elektr 
tarmoqlari» AJ 
boshqaruv raisi 
birinchi o‘rinbosari 
Anvar G‘AYBULLAYEV:

- O‘zbekistonda bitta kadastrga, 
ya’ni bir xonadonga bitta hisob
raqam beriladi. Bugungi kunda 
bitta kadastr ostida yashayotgan 
to‘rttagacha oilalar ham bor. Bun­
day xonadonda istiqomat qiladigan 
oilalar bir oyda hech qanaqasiga 
200 kVt. elektr energiyasi ishlata 
olmaydi, kamida 800 kVt.elektr ish­
latadi. Biz bu masala bo‘yicha ham 
o‘z takliflarimizni berganmiz, buning 
ham yechimini topishimiz kerak, hal 
qilinmasa bo‘lmaydi.

Bugungi geosiyosiy maydonda 
asosiy kurash insonning ongu 
shuuri uchun kechmoqda. Jara­
yonda manaviyatdan qurol sifati­
da foydalanilayotgani, xususan, 
"ommaviy madaniyat" turli siyosiy 
kuchlarning g‘oyalariga xizmat 
qilayotgani ham sir emas. Bu 
esa soha vakillarining oldida o‘ta 
mas’uliyatli vazifalar turganligini 
anglatadi. 

2023-yilning 22-dekabr kuni Respublika 
Ma’naviyat va ma’rifat kengashining ken­
gaytirilgan yig‘ilishida davlatimiz rahbari 
bu masalaga alohida to‘xtalib “Biz bugungi 
keskin sharoitda g‘oyaviy-mafkuraviy so­
hada raqobatga tayyormizmi? Yosh avlod 
tarbiyasi murakkab zamon talablariga javob 
beryaptimi?”, degan dolzarb savollarni 
o‘rtaga tashlagan edi. Unda tizim idoralari, 
sohaga daxldor turli darajadagi tashkilotlar 
faoliyati tanqid qilinib, mas’ullar oldiga aniq 
vazifalar qo‘yildi. O‘tgan vaqt davomida 
mazkur vazifalar ijrosi doirasida respub­
lika Ma’naviyat va ma’rifat markazi viloyat 
bo‘limi tomonidan ham hududda qator 
ishlar amalga oshirildi.

Jumladan, bo‘lim tomonidan aholini ki­
tobxonlikka jalb qilish hamda kitobxonlikni 

rag‘batlantirish maqsadida har oy “Ma’ri­
fatli kitobxon” onlayn tanlovi o‘tkazilishi 
yo‘lga qo‘yildi. Bugungacha ushbu tanlo­
vda to‘rt yuzdan ortiq fuqaro ishtirok etdi. 
Shuningdek, “Yangi O‘zbekiston yoshlari, 
birlashaylik!” shiori ostida o‘tkazilgan 
“Yoshlar oyligi” doirasida ham “Yosh kitob
xon” tanlovi tashkil etildi. Tanlovda 100 

nafarga yaqin ishtirokchi o‘z bilimini sinov
dan o‘tkazgan bo‘lsa, ularni qo‘llab-quv­
vatlab turganlar soni yanada ko‘p bo‘ldi. 
Umuman, bu kabi tadbirlarda ishtirok 
etuvchilarning safi kun sayin ortib borayot­
ganligining o‘zi quvonarlidir.

Ayni yo‘nalishdagi ishlarimizni davom et­
tirib, "Ilm - saodat kaliti" loyihasi asosida Sa­
marqand shahridagi 55-umumta’lim makta­
biga 200 dona, Amir Temur nomli mahallada 
“Ma’naviyat kutubxonasi” tashkil qilish uchun 
100 dona, Nurobod tumanining olis Usku 
qishlog‘idagi 7-umumta’lim maktabiga 100 
dan ortiq sara kitoblar sovg‘a qilindi. “Ma’ri­
fat ulashib” loyihasi doirasida Past Darg‘om 
tumanidagi jazoni ijro etish muassasasida 
mahkumlar bilan davra suhbati tashkil etilib, 
mazkur muassasa kutubxonasiga ham 100 
dan ortiq siyosiy va badiiy kitoblar berildi. 
Jomboy tumanidagi jazoni ijro etish muas­
sasasida esa 30 yoshgacha bo‘lgan mah­
kumlar o‘rtasida “Zakovat” intellektual o‘yini 
tashkil etildi. 

Faoliyatimiz kitob ulashish bilangina 

cheklanib qolmaydi. Bo‘lim tomonidan 
yana ko‘plab yangi loyihalarga qo‘l urilgan 
bo‘lib, har biri ma’naviy va ijtimoiy ahami­
yati yuqoriligi bilan ajralib turadi. Misol 
uchun, “Matonatli yo‘l” ijtimoiy loyihasi­
da viloyatimizning chekka qishloqlari
da yashab, boshiga tushgan turli qiyin­
chiliklarni mardonavor yengib o‘tgan oddiy 
insonlarning hayot yo‘li haqida hikoya 
qilinadi. Bu orqali boshqalar va ayniqsa, 
yoshlarga shukronalik tuyg‘usini shakllanti­
rish, yaratilgan sharoitlarning qadriga yetib, 
imkoniyatlardan to‘liq foydalanish targ‘ib 
qilinadi. “Ijtimoiy so‘rovnoma” loyihamiz 
esa xalqimizga buyuk ajdodlarimiz, milliy 
qadriyat va urf-odatlarimizni tanitishga 
qaratilgan. “Ma’naviyat oqshomlari” loyi
hasi butun viloyatni qamrab olgan bo‘lib, 
barcha tuman va shaharlarda aholining 
kayfiyatini ko‘tarish, jamiyatda ma’naviy 
muhitni yaxshilashga qaratilgan turli tad­
birlar o‘tkaziladi. Shuningdek, markazning 
hududiy bo‘linmalari tomonidan ham joylar­
da ma’naviy targ‘ibot ishlari olib borila­
di. Bundan ko‘zlagan maqsad xalqimiz 
madaniyatini oshirish, ularda turli mafku­
raviy tahdidlarga nisbatan ma’naviy immu­
nitet hosil qilishdir. 

Dilshod ISMOILOV,
Respublika Ma’naviyat va ma’rifat 

markazi viloyat bo‘limi rahbari.

“Sharq taronalari” 
festivalida 
100 dan ziyod mamlakat 
vakillari ishtirok etishi 
kutilmoqda

YUNESKO shafeligidagi an’anaviy 
“Sharq taronalari” xalqaro fes­
tivali bu yil 25-30-avgust kunlari  
Samarqand xalqaro turizm marka­
zidagi “Boqiy shahar” majmuasida 
o‘n uchinchi bor o‘tkaziladi.

«Sharq taronalari» nafaqat O‘rta Osiyo­
da, balki jahon miqyosidagi mashhur fes­
tivallar qatoridan joy olib ulgurdi. Buning 
yorqin misolini yildan-yilga qatnashchilar 
va festivalda qatnashish istagini bildirayot­
gan davlatlar sonining oshishi hamda das­
tur saviyasining yuqorilab borayotganida 
ko‘rish mumkin.

1997-yilda  ilk marta o‘tkazilgan maz­
kur xalqaro musiqa festivalida 32 davlatdan 
musiqiy guruh va ijrochilar tashrif buyurgan 
bo‘lsa, 2019-yilda o‘tkazilgan XII festivalda 
75 davlatdan 340 nafardan ziyod ishtirokchi 
qatnashgan. Har ikki yilda o‘tkaziladigan 
ushbu festival 2021-yilda pandemiya sababli 
qoldirilgandan buyon o‘tkazilmay kelinayot­
gan edi.

Madaniyat vazirligi xabariga ko‘ra, XIII 
xalqaro musiqa festivalida ishtirok etish 
uchun 100 dan ziyod mamlakatga taklifno
malar yuborildi. Hozirda Yaponiya, Indoneziya, 
Polsha, Belarus, Ozarbayjon, Gruziya, Italiya 
va boshqa bir qator Sharqiy Osiyo davlatlari 
festivalda qatnashish istagini bildirgan.

Eslatib o‘tamiz, 2019-yilda o‘tkazilgan 
“Sharq taronalari” XII xalqaro musiqa fes­
tivalining bosh sovrini – Gran-pri O‘zbekis
ton vakili Mehrinigor Abdurashidovaga 
berilgan.

Assalomu alaykum, muhtaram Shavkat Miromonovich!
Men, Siz har doim hurmat qilib, e’zozlab kelgan Botirxon domlangiz 

(akademik Botirxon Valixo‘jayev)ning ayoli Xadicha opangiz bo‘laman. Ya-
qinda oilamiz hayotida ro‘y bergan g‘oyatda quvonchli bir voqea meni Sizga 
ushbu maktubni yo‘llashimga da’vat etdi. O‘zbekiston Yozuvchilar uyush-
masi tomonidan domlaning uch jilddan iborat "Tanlangan asarlar"i nashr 
etildi. Va ko‘p o‘tmay Samarqand davlat universitetida mazkur kitoblar 
taqdimoti bo‘lib o‘tdi. Men ushbu xayrli ishga katta hissa qo‘shgan dom-
laning shogirdlari, Yozuvchilar uyushmasi, noshirlar va universitet rahbari-
yatidan g‘oyat minnatdor ekanimni bildirgan holda aytmoqchimanki, mana 
shunday xayrli ishlar boshida, albatta, Siz turibsiz. Sizning ilm va ijod ahliga 
ko‘rsatayotgan cheksiz g‘amxo‘rlik va e’tiboringiz yurtimizda ana shunday 
savobli tadbirlarning amalga oshishiga zamin yaratmoqda.

Men Sizni viloyatimiz rahbari vazifasida olib borgan samarali faoliyatin-
gizni, ayniqsa, ilm va ijod ahliga har doim xayrixoh va jonkuyar bo‘lganin-
gizni, jumladan, vaqtingiz har qancha tig‘iz bo‘lmasin, Botirxon domlan-
gizdan dam-badam xabar olib turganingizni haligacha minnatdorlik bilan 
eslayman. Ko‘p yillar ta’lim-tarbiya sohasida ishlagan bir inson sifatida men 
Sizning bu ishlaringiz ahamiyatini juda yaxshi tushunaman va farzandlarim, 
nevara-chevaralarimga bu haqda faxrlanib so‘zlab o‘tiraman.

Qadrli Shavkat Miromonovich!
Siz bugun O‘zbekiston rahbarisiz, butun yurt mas’uliyati Sizning zim-

mangizda. Mehribon Egam Sizga ana shunday buyuk sharaf va mas’uliyatni 
munosib ko‘rgan ekan, har doim O‘zi qo‘llasin. El-yurt ishonchi, ko‘pning 
duosi Sizga mudom madadkor bo‘lsin!

Savobli va sharafli xizmatlaringiz yo‘lida Yaratgandan Sizga tuganmas 
kuch-quvvat, mustahkam sog‘liq va omadlar tilayman. Vatanimiz, xalqimiz 
baxtiga hamisha omon bo‘ling!

Xadicha VAFOYEVA,
mehnat faxriysi.

Samarqand shahri.
("Xalq so‘zi" gazetasi, 2024-yil 11-iyul, 139-son)

SAMIMIY 
MINNATDORLIK

8 nafar abituriyent test 
imtihonidan chetlatildi

Samarqand shahrida oliy va professional ta’lim muassasalariga 
o‘qishga kirish uchun test sinovlari 7 ta katta sig‘imli binolarda bo‘lib 
o‘tmoqda. Imtihon ikki navbatda bo‘lib, birinchisi soat 08:00 dan 
11:00 gacha, ikkinchisi soat 15:00 dan 18:00 gacha davom etyapti.

Bitta xonadonda 
yashovchi ko‘p 
oilalarning har biriga 
alohida hisobraqam 
ochilishi mumkin

Ma’naviyat qalqonimiz 
bo‘lishi kerak

Qabul davomida aholi tomonidan ekinlarni 
sug‘orish uchun suv yetishmasligi, salomatlikni 
tiklash, kommunal xizmatlar va uy-joy masalalari 
bilan bog‘liq 100 dan ziyod murojaat qayd etil­
di. 30 ta masala shu yerning o‘zida mutasaddilar 
ishtirokida hal etildi.

– Murojaatlarni eshitish jarayonida vaqt va mab­
lag‘ talab etadigan bir qator masalalarga duch 
keldik, – deydi Xalq qabulxonasi mudiri M.Turdiyev. 
– Bu masalalarni viloyat hokimligi va boshqa tegishli 
idoralar bilan birgalikda hal etish choralarini ko‘ramiz. 
Hech bir murojaat e’tibordan chetda qolmaydi.

Mahallada sayyor qabul
Urgut tumani Chumchuqli mahallasida O‘zbekiston Respublikasi Prezidentining 
viloyatimizdagi Xalq qabulxonasi mudiri va tuman sektor rahbarlari ishtirokida 
sayyor qabul o‘tkazildi.



2 Kun mavzusi
2024-yil 16-iyul, 
seshanba

Ijtimoiy xizmat

-  Xotin-qizlar masalasi va ularning haq-huquqlarini himoya 
qilish, har tomonlama moddiy va ma’naviy qo‘llab-quvvatlash 
kasaba uyushmalarining doimiy diqqat markazida, - deydi 
O‘zbekiston kasaba uyushmalari Federatsiyasining viloyat ken­
gashi raisi Suhrob Rafiqov. – Shu bois kengashimiz tomonidan 
– Xalqaro xotin-qizlar kuni arafasida, olis va chekka qishloqlar­
da yashovchi, turli sohalarda faoliyat ko‘rsatib kelayotgan 800 
nafar xotin-qiz uchun “O‘zbekiston bo‘ylab sayohat qil!” dasturi 
asosida Samarqand shahri bo‘ylab ziyorat sayohati hamda 
“Muqaddas ayol” nomli madaniy tadbir tashkil etildi. 

Anjuman davomida viloyatimizda “Ayollar daftari”ning 
5-bosqich tizimi bo‘yicha kasaba uyushmalari tomonidan joy­
larda jamoatchilik nazorati olib borilayotganligi to‘g‘risida ham 
ma’lumot berildi. 

Jumladan, 2024-yilda “Ayollar daftari”ga ijtimoiy himoyaga 
muhtoj 104 ming nafardan ortiq xotin-qiz kiritilgan bo‘lib, bu­
gungi kunda 60 ming nafarga yaqin xotin-qizga amaliy yordam 
ko‘rsatildi. Xususan, ishsiz xotin-qizlar bandligini ta’minlashga 
ko‘maklashildi, tadbirkorlik qilish istagida bo‘lgan ehtiyojmand 
xotin-qizlarga imtiyozli kreditlar ajratildi. Shuningdek, 28 nafar 
xotin-qizning uy-joyi ta’mirlanib, uy-joyga muhtoj 211 nafar 
xotin-qizning ijara puli to‘lab berildi. 

Matbuot anjumani davomida mutaxassislar gender audit 
masalasiga ham to‘xtalib, yil boshidan buyon moliya, transport 
sohalarida faoliyat olib borayotgan xotin-qizlarga berilayotgan 
imtiyozlarning amalda bajarilishi o‘rganilganini qayd etdi. Shu
ningdek, tibbiyot va ta’lim sohalari o‘rganilganda, ko‘p hollarda 
tug‘ruq ta’tilidan qaytganda o‘z ishiga joylashishdagi muammo­
lar kuzatilgani, bu kabi holatlar ijobiy yechim topgani aytildi. 

Husan ELTOYEV.

Davlatimiz rahbari o‘z so‘zida turli 
sohalardagi hamkorlik aloqalari va 
ularni yanada rivojlantirish, shuning­
dek, qo‘shni Qirg‘izistonda gidroelektr 
stansiyalarini Qozog‘iston bilan birga­
likda qurish ishlarini amalga oshirish 
va istiqboldagi natijalari  yuzasidan fikr 
bildirdi. 

O‘zbekiston 2030-yilgacha qayta 
tiklanuvchi energiya quvvatlarining 
energetika balansidagi ulushini 40 
foizga yetkazishni maqsad qilganini 
ma’lum qildi. Sheriklik aloqalari orqa­
li yiliga 2 gegavatt quvvatdagi yangi 
shamol va quyosh elektr stansiyalari 
ishga tushirilayotganligini ham ta’kidla­
di. Iqlim o‘zgarishiga qarshi birgalikda 
kurashish masalalariga ham alohida 
e’tibor qaratildi. Hamkorlikni kengayti­

rish maqsadida “Yashil energetika sari 
turkiy harakat” konsepsiyasini qabul 
qilish taklifi tashkilot a’zolari tomonidan 
qo‘llab-quvvatlandi. 

Yig‘ilishda dunyoda sodir bo‘layot­
gan voqealar, jumladan,  G‘azo 
sektorida murakkab vaziyat yuzaga 

kelib, qonli urush 40 mingga yaqin 
aholi, ayniqsa, ayollar va bolalar ha
yotiga zomin bo‘lganiga e’tibor qa­
ratdi. Tomonlarni zo‘ravonlikni zudlik 
bilan to‘xtatishga chaqirib, tinchlik 
jarayonlarini tezroq boshlash bo‘yicha 
o‘zining muhim tashabbuslarini ilgari 
surdi. 

Prezident necha yillardan beri 
notinch bo‘lgan Afg‘oniston haqida 
to‘xtalib,  O‘zbekiston afg‘on xalqiga 
zarur yordam ko‘rsatishni bundan bu
yon ham davom ettirishini ma’lum qildi. 
Sammit yakunida Qorabog‘ deklarat­
siyasi hamda hamkorlikning ustuvor 
yo‘nalishlari bo‘yicha qator kelishuv
larga erishildi. Bu esa turkiy xalqlar 
ijtimoiy-iqtisodiy rivojlanishi, ular o‘rta­
sidagi  savdo-iqtisodiy munosabatlarni 
yangi bosqichga olib chiqishda muhim 
ahamiyat kasb etadi.

Nodir QUDRATOV,
“Yuksalish” harakati viloyat 

bo‘linmasi bosh mutaxassisi.

— Onaxonning xonadoniga 
kirib borganimizda, u o‘ta ayanchli 
holatda edi, - deydi Kattaqo‘rg‘on 
shahrida faoliyat yuritayotgan 
ijtimoiy xodim Sirojiddin Sharo
pov. – U mustaqil harakatlanishga 
qiynalishi sababli uy antisanitariya 
holatiga kelgan, qolaversa, o‘zi 
ham bir yil davomida ko‘chaga 
chiqmay, jamiyatdan uzilib qolgan 
edi. Biz uni darhol tibbiy ko‘rikka 
olib borib, uyini tartibga keltirdik. 
Unga maishiy xizmat ko‘rsatish va 
salomatligini nazorat qilish uchun 
assistent ajratildi. Nogironlik 
bo‘yicha nafaqa, uy-joy, kommu­
nal to‘lov va boshqa hujjat bilan bog‘liq 
ishlari tartibga keltirildi.

Sirojiddin Sharopov Kattaqo‘rg‘on 
shahrining Amir Temur va Vatanparvar 
mahallalarida ijtimoiy xizmatni olib boradi. 
Hududda 2300 taga yaqin oilada 7200 
nafardan ortiq aholi istiqomat qiladi. U 
har bir xonadondagi vaziyatni o‘rganib 
chiqib, ijtimoiy himoyaga muhtoj 12 toifa 
insonlarning ro‘yxatini shakllantirgan. Ish 
kunining asosiy qismi shu ro‘yxatdagi in­
sonlarning uyiga borib, holatini o‘rganish, 
zarur bo‘lsa, tegishli yordamni ko‘rsatish 
bilan o‘tadi.

— Ishimizning eng qiyin jihati murak­
kab vaziyatlarga psixologik tayyor turish, 
- deydi suhbatdoshimiz. – Sababi biz 
har kuni turli xonadonlarga kiramiz, turli 
odamlar bilan muloqot qilamiz. Tajovuzkor 
insonlar, nizoli oilalar bo‘ladi, o‘z holi­
ga tashlab qo‘yilgan bemoru keksalarni 
ko‘ramiz. Bu vaziyatda hissiyotga berilish 
yaramaydi. Maqsadimizga erishish uchun 
professional bo‘lishimiz, ba’zida noo‘rin 
munosabatlarga ham chidashimiz kerak. 
Mukofot ishimizning yakunida bo‘ladi, 
o‘sha sizga ishonmagan, azoblarining 
alamini sizdan olmoqchi bo‘lgan insonlar 
oxirida rahmat aytib, duo qilishadi. Kas­
bimning shu jihatini juda yaxshi ko‘raman. 
Bu yerda haqiqiy muhtojlarga yordamimiz 
tegayotganidan xursandman.

Ijtimoiy xodim o‘tkazgan xatlovda 
hududda 6 nafar o‘zgalar parvarishiga 
muhtoj yolg‘iz keksalar aniqlangan. O‘tgan 
davrda ulardan bir nafarining qarindoshlari 
bilan aloqasi tiklanib, ro‘yxatdan chiqaril­
gan. Xususan, yuqorida hayoti tilga olin­
gan onaxonning ham ikki qizidan qolgan 

ikki nevarasi bilan aloqa tiklangan. Ular 
onasiga g‘amxo‘rlik qila olishmasa-da, uni 
yo‘qlab turishibdi.

Ma’lumotga ko‘ra, viloyatimizda 484 
nafar ijtimoiy xodim faoliyat yuritmoqda. 
Ular joylarda aholining muammolarini 
o‘rganib, og‘ir ijtimoiy vaziyatga tushib 
qolgan shaxslar, oilalarga uni yengib o‘tish 
hamda jamiyatga qaytib, o‘zlari uchun 
yaratilgan imkoniyatlardan to‘liq foyda­
lanishini ta’minlashga qaratilgan ish va 
xizmatlarni ko‘rsatishadi.

— “Inson” ijtimoiy xizmatlar markaz
lari tomonidan ko‘rsatilayotgan xizmatlar 
soni tez orada 114 taga yetkazilishi re­
jalashtirilgan, - deydi Ijtimoiy himoya milliy 
agentligi viloyat boshqarmasi shu’ba bosh 
mutaxassisi Alisher Suyunov. – Ayni kunda 
49 ta xizmatning 23 tasi bevosita joyiga 
chiqqan holda ko‘rsatilmoqda. Ayni ja­
rayonni samarali tashkil etish maqsadida 
xodimlarning malakasini tizimli oshirib bo
rish yo‘lga qo‘yilgan. Ular doimiy ravishda 
turli seminar va treninglarda ishtirok etib, 
insonlar bilan muloqot qilish, psixologik 
ko‘mak berish singari zarur ko‘nikmalarni 
mustahkamlab borishmoqda.

Ta’kidlanishicha, shu kunlarda viloyati
mizda reabilitatsiya qilishning texnik 
vositalari va protez-ortopediya vositalarini 
olish xizmatiga talab ortgan. Bu nogiron­
ligi bor fuqarolarni jamiyatga qaytarish 
yo‘lidagi birinchi qadam hisoblanadi. Ular 
tegishli texnik vositalardan foydalangan 
holda sport bilan shug‘ullanishi, ishlashi, 
umuman, hayot sifatini yaxshilashi mum­
kin. Ijtimoiy xodimlar esa bu jarayonda 
ularning yaqin ko‘makchisi bo‘lmoqda.

Asqar BAROTOV.

Mazkur kelishuv doirasida Samarqand 
davlat tibbiyot universiteti O‘zbekiston 
oliy tibbiy ta’lim muassasalari ichida 
birinchilardan bo‘lib Webster universi­
teti bilan hamkorlikda hamshiralik ishi 
yo‘nalishi bo‘yicha qo‘shma ta’lim das­
turini amalga oshirishga doir uch tomon­
lama memorandum imzoladi. Memoran­
dumga ko‘ra, 2024-2025-o‘quv yilidan 
3+1 shaklidagi hamshiralik ishi qo‘shma 
ta’lim dasturi amalga oshirilib, SamDTU 
talabalari AQShning nufuzli universitetida 

tahsil olish hamda malakasini oshirish 
imkoniga ega bo‘ldi.

Ta’kidlash joizki, universitetlar o‘rta­
sidagi mazkur qo‘shma ta’lim loyihasi 
mamlakatimizda birinchi bo‘lib, talabala
rimizning jahon standartlari asosida tibbiy 
bilim olishlari va raqobatbardosh mu­
taxassislar bo‘lib yetishishlariga ko‘mak 
beradi.

Qo‘shma ta’lim dasturiga qabul jarayon
lari joriy yilning avgust oyida boshlanadi.

Odilbek AHMEDOV.

Maktabimiz 1969-yilda 
qurilgan bo‘lib, 850 o‘ringa 
mo‘ljallangan. Hozirgi kun­
da o‘quvchilarga 62 nafar 
pedagog ta’lim-tarbiya 
berib kelmoqda. 

Maktabimizda 
2021-2022-o‘quv yilida 
54 nafar bitiruvchidan 24 
nafari, 2022-2023-o‘quv 
yilida 28 nafar o‘quvchidan 
23 nafari oliy ta’lim muas­
sasalariga o‘qishga kirdi.

O‘quvchilarimiz sport 
musobaqalarida ham yu­
tuqlarga erishdi. Jumladan, 
6-sinf o‘quvchisi Mehribon 
Hakimova “Besh tashab­
bus” olimpiadasida sport­
ning shaxmat turi bo‘yicha 
viloyatda birinchi o‘rinni 
egalladi. Shuningdek, vo­
leybol musobaqasida mak­
tabimizning qizlar jamoasi 
peshqadamlikni qo‘ldan 
bermay kelmoqda. 11-sinf 
o‘quvchisi Muhammad­
qodir Ergashev sportning 
kamondan o‘q o‘tish turi 

bo‘yicha Belarusda bo‘lgan 
musobaqada uchinchi o‘rin 
sohibi bo‘ldi.

2023-yil maktabimiz 
“Zamonaviy maktab” 
maqomini oldi va serti­
fikat bilan taqdirlandi. 
2023-2024-o‘quv yilida 5 
nafar o‘quvchimiz maktab­
ni oltin medal bilan bitir­
gani ham jamoamizga faxr 
bag‘ishladi. 

Maktabimiz Preziden­
timizning 2023-
yil 25-dekabrdagi 
“2024-2026-yillarda 
O‘zbekiston Respublika
sining ijtimoiy va ishlab 
chiqarish infratuzilmasini 
rivojlantirish chora-tad­
birlari to‘g‘risida”gi qaro­
riga muvofiq, investitsiya 
dasturiga kiritilib, bugungi 
kunda mukammal ta’mir­
lash ishlari olib borilmoqda. 

Dildora ShUKUROVA,
Samarqand tumanidagi 

1-umumiy o‘rta ta’lim 
maktabi direktori.

U I guruh nogironi. Shunday bo‘lsa-da, ikki qizini yolg‘iz ulg‘aytirib, 
turmushga uzatdi. Ammo keksayib, endi mehnatining mevasini yeyman 
deb turganida kulfat yuz berdi: ikki qizining o‘rtasida chiqqan janjal 
vaqtidagi ehtiyotsizlik sabab biri olamdan o‘tib qoldi. Bunga sababchi 
bo‘lgan esa qamoqqa ketdi. Bir kunda ikki bolasidan ayrilgan onaning 
kasali yanada zo‘raydi, u tushkunlikka tushib, uyidan chiqmay qo‘ydi. 

“Mukofot oxirida bo‘ladi”

 

Muhim tashabbuslar ilgari surildi
O‘zbekiston Respublikasi Prezidenti Shavkat Mirziyoyev 6-iyul 
kuni Shusha shahrida Turkiy davlatlar tashkilotining “Transport, 
o‘zaro bog‘liqlik va iqlim harakati orqali barqaror kelajakni bun­
yod etish” shiori ostidagi norasmiy sammitida ishtirok etdi.

Viloyat Matbuot uyida xotin-qizlarni ichki turizmga 
jalb etish borasida kasaba uyushmalari tomonidan 
olib borilayotgan ishlarga bag‘ishlangan matbuot 
anjumani bo‘lib o‘tdi.

Kasaba uyushmalari 
tashkiloti xotin-
qizlar manfaatini 
qanday himoya 
qilyapti?

Ma’lum qilinishicha, kasaba uyushmalari tizimida turizmni 
rivojlantirishga qaratilgan “O‘zbekiston bo‘ylab sayohat qiling!” 
dasturi doirasida shu yil boshidan 13 ming nafardan ko‘proq 
ishchi-xodim va ularning oila a’zolarining o‘z hududlaridagi 
diqqatga sazovor qadamjolar hamda tarixiy shaharlarga sayo­
hati tashkil etilgan. Shuningdek, “Yangi O‘zbekiston bo‘ylab 
sayohat qil!” shiori ostida ichki turizmni rivojlantirishga ko‘mak­
lashish maqsadida joriy yilning yanvar-may oylarida ming nafar­
dan ziyod ishchi-xodim va ularning oila a’zolari Xorazm viloyati­
ga 3 kunlik, Toshkent shahriga  2 kunlik bepul sayohatga borib 
kelgan. Yil yakuniga qadar yuqoridagi ikki manzilga yana ming 
nafardan ko‘proq ishchi-xodimlar uchun sayohat uyushtirish 
rejalashtirilgan. 

Urush qatnashchisi 
pensiyasiga 
ustama qo‘shiladi

O‘zbekiston Respublikasi “Fuqa­
rolarning davlat pensiya ta’minoti 
to‘g‘risida”gi Qonuning 28-moddasida 
pensiyalarga ustamalar berish tartibi belgi
langan.

Unga ko‘ra, urush qatnashchilari va ularga 
tenglashtirilgan shaxslarning pensiya pullari­
ga pensiyani hisoblash bazaviy miqdorining 50 
foizi miqdorida ustama beriladi. Bugungi kunda 
pensiyaning bazaviy hisoblash miqdori 372 ming 
so‘m va uning 50 foizi 186 ming so‘mni tashkil 
qiladi.

Ustama olish uchun fuqaroning urush qat­
nashchisi yoki unga tenglashtirilgan shaxs 

ekanligini tasdiqlovchi ma’lumot(guvohno­
ma) bilan Pensiya jamg‘armasi hududiy 

bo‘limlariga murojaat qilish mumkin.

Savolga Samarqand shahar budjetdan tashqari 
pensiya jamg‘armasi bosh mutaxassisi 

Zebiniso UZOQOVA javob berdi.

Gazetada urush qatnash­
chilarining pensiyasiga pul 
qo‘shiladi, deb o‘qigan 
edim. Buning uchun qayer­
ga murojaat qilish kerak?

A.RAHMATOV.

Bugun har bir ota-ona farzandining ta’lim si­
fati va shart-sharoiti yuqori maktabda tahsil 
olishini istaydi. Qolaversa, ta’lim sohasida 
amalga oshirilayotgan islohotlarga mos ra­
vishda ta’lim muassasasi ham har tomonla­
ma zamonaviy qiyofada bo‘lishi lozim.

Sifatli ta’lim va 
tarbiya – kelajak 
kafolati

Samarqand davlat 
tibbiyot universiteti 
talabalari AQShda o‘qish va 
ishlash imkoniga ega bo‘ldi

Samarqand davlat tibbiyot universiteti AQShning Webster uni­
versiteti bilan bir necha yildan beri hamkorlik yuritib kelmoqda. 
Jumladan, ikki muassasa o‘rtasida tibbiy biologiya va oliy ham­
shiralik bo‘yicha malakali mutaxassislarni Amerika standartlari 
asosida tayyorlashga kelishib olingan edi.

Ta’lim

Munosabat



3"Mumtoz irq, mumtoz millat, mumtoz din kabi 
tushunchalar qayta paydo bo‘layotir"

2024-yil 16-iyul, 
seshanba

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA…
Kattaqo‘rg‘on shahrida xususiy amaliyot bilan 

shug‘ullanuvchi notarius Botirov Ozod Komil­
jonovich notarial idorasida marhum Sharopova 
Xursanga (2017-yil 12-iyulda vafot etgan) te­
gishli mol-mulk uchun meros ishi ochilmoqda. 
Shu munosabat bilan merosxo‘rlarning Botirov 
Ozod Komiljonovich notarial idorasiga murojaat 
etishlarini so‘raymiz.

Manzil: Kattaqo‘rg‘on shahri Alisher 
Navoiy ko‘chasi, 148-uy.

* * *
Samarqand shahrida xususiy amaliyot bilan 

shug‘ullanuvchi notarius Mahmudov Shavkat­
jon Mirzajonovich notarial idorasida marhum 
Gulyamova Kurbanga (2018-yil 17-avgustda 
vafot etgan) tegishli mol-mulk uchun meros 
ishi ochilmoqda. Shu munosabat bilan me
rosxo‘rlarning Mahmudov Shavkatjon Mirza­
jonovich notarial idorasiga murojaat etishlarini 
so‘raymiz.

Manzil: Samarqand shahri Gagarin ko‘cha­
si, 121-uy, 21-xona.

* * *
Samarqand shahrida xususiy amaliyot bi­

lan shug‘ullanuvchi notarius Norqulov Kamol­
jon Toshboltayevich notarial idorasida marhum 
Xasanov Salaxitdin Ibadullayevichga (2023-yil 
11-dekabrda vafot etgan) tegishli mol-mulk 
uchun meros ishi ochilmoqda. Shu munosabat 
bilan merosxo‘rlarning Norqulov Kamoljon Tosh­
boltayevich notarial idorasiga murojaat etishlarini 
so‘raymiz.

Manzil: Samarqand shahri Rudakiy ko‘cha­
si, 126-uy, 4-xona.

* * *

Samarqand shahrida xususiy amaliyot bilan 
shug‘ullanuvchi notarius Saidova Zarina Xis­
ravovna notarial idorasida marhum Shakirova 
Rauza Shaykamalovnaga (2023-yil 12-noyabrda 
vafot etgan) tegishli mol-mulk uchun meros ishi 
ochilmoqda. Shu munosabat bilan merosxo‘rlar
ning Saidova Zarina Xisravovna notarial idorasiga 
murojaat etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 64-uy.

* * *
Payariq tumanida xususiy amaliyot bilan 

shug‘ullanuvchi notarius Ortiqboyev Aziz Azama
tovich notarial idorasida marhum Boliyev Beg­
mirza Unorovichga (2022-yil 2-dekabrda va­
fot etgan) tegishli mol-mulk uchun meros ishi  
ochilgan. Shu munosabat bilan merosxo‘rlarning 
Ortiqboyev Aziz Azamatovich notarial idorasiga 
murojaat etishlarini so‘raymiz.

Manzil: Payariq tumani Chelak shaharcha­
si, Istiqlol ko‘chasi, 73-uy.

* * *
Samarqand shahrida xususiy amaliyot bi­

lan shug‘ullanuvchi notarius Rahimova Komila 
Faxriyevna notarial idorasida marhum Ismailova 
Mavlyuda Daniyarovnaga (2022-yil 25-noyabrda 
vafot etgan) tegishli mol-mulk uchun meros ishi 
ochilmoqda. Shu munosabat bilan merosxo‘rlar
ning Rahimova Komila Faxriyevna notarial idorasi­
ga murojaat etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 51-uy. 

* * *
Samarqand shahrida xususiy amaliyot bilan 

shug‘ullanuvchi notarius Rahimova Komila Faxriyevna 
notarial idorasida marhum Ibragimov Istam Ismailo

vichga (2024-yil 3-fevralda vafot etgan) tegishli mol-
mulk uchun meros ishi ochilmoqda. Shu munosabat 
bilan merosxo‘rlarning Rahimova Komila Faxriyevna 
notarial idorasiga murojaat etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 51-uy. 

* * *
Samarqand shahrida xususiy amaliyot bilan 

shug‘ullanuvchi notarius Tursunov Suhrob Ber­
diqulovich notarial idorasida marhum Muxtarov 
Ulmas Tursunovichga (2023-yil 18-aprelda va­
fot etgan) tegishli mol-mulk uchun meros ishi 
ochilmoqda. Shu munosabat bilan merosxo‘rlar
ning Tursunov Suhrob Berdiqulovich notarial 
idorasiga murojaat etishlarini so‘raymiz.

Manzil: Samarqand shahri Beruniy ko‘cha­
si, 200-uy, 3-xona.

* * *
Samarqand shahrida xususiy amaliyot bilan 

shug‘ullanuvchi notarius Norqulov Alisher Tosh­
boltayevich notarial idorasida marhum Xaitov 
Tolibga (2023-yil 25-oktabrda vafot etgan) te­
gishli mol-mulk uchun meros ishi ochilmoqda. 
Shu munosabat bilan merosxo‘rlarning Norqulov 
Alisher Toshboltayevich notarial idorasiga muro
jaat etishlarini so‘raymiz.

Manzil: Samarqand shahri Firdavsiy 
ko‘chasi, 85-uy.

* * *
TOPGANGA MUKOFOT!

Fuqaro Mavlenov Iso Xakimovichning hay­
dovchilik guvohnomasi (AF № 2521651) Sa­
marqand shahri hududida tushirib qoldirilgan. 
Ushbu hujjatni topganlardan mukofot evaziga 
qaytarishlarini so‘raymiz.

Telefon: +99895-950-73-75.

Beshafqat o‘lim 
Muhammad al-Xo­
razmiy nomidagi 
Toshkent axborot 
texnologiyalari uni­
versiteti Samarqand 
filiali dotsenti, texnika 
fanlari bo‘yicha falsa­
fa doktori Qosim Bek­
murodovni oramizdan 
olib ketdi.

Q.Bekmurodov 
1958-yil 20-noya
brda Jizzax viloyati 
Baxmal tumani O‘roy 
qishlog‘ida tug‘ilgandi. 1982-yil­
da Samarqand davlat universite­
ti amaliy matematika fakultetini 
tamomladi. So‘ngra Ukraina Fanlar 
akademiyasi Kibernetika institutida 
stajyor-tadqiqotchi, ushbu insti­
tut aspiranti bo‘ldi. 1992-yildan 
Samarqand davlat universiteti 
matematik logika va program­
malashtirish kafedrasi assistenti, 
kafedra katta o‘qituvchisi, dotsenti 
vazifalarida ishladi. 

2005-2011-yillarda Toshkent ax­
borot texnologiyalari universiteti Sa­
marqand filialida umumkasbiy fanlar 
kafedrasi mudiri, 2011-2019-yillarda 

filialning o‘quv va ilmiy 
ishlar bo‘yicha direktor 
o‘rinbosari lavozimida 
faoliyat yuritdi.

Ustoz 2019-yildan 
boshlab f i l ialning 
kompyuter tizimlari 
kafedrasi mudiri la­
vozimida ishlab ke­
layotgan edi.

Q .Bekmurodov 
i lm i y  pedagog ik 
faoliyati davrida 200 
dan ortiq ilmiy va 
o‘quv-uslubiy ishlar, 

bir qancha o‘quv qo‘llanma, dars­
liklar yaratdi va elektron hisoblash 
mashinalari uchun 20 dan ziyod 
dastur ishlab chiqdi.

Ko‘plab yoshlarga ilm-fan sir­
larini o‘rgatgan, zahmatkash olim 
samarali mehnat qilib, malakali 
kadrlar tayyorlashga salmoqli hissa 
qo‘shgan Qosim Bekmurodovning 
xotirasi qalbimizda abadiy saqlanib 
qoladi.

MUHAMMAD AL-XORAZMIY 
NOMIDAGI TOSHKENT

AXBOROT TEXNOLOGIYALARI 
UNIVERSITETI SAMARQAND 

FILIALI JAMOASI.

Qosim BEKMURODOV

O‘z yurti, o‘z xalqi, oilasi, ota-onasi yoki 
bolalari, qarindosh-urug‘i bilan faxrla­
nish va g‘ururlanish tuyg‘usi har bir inson 
ruhiga ona suti bilan kirsa ajab emas. 
Olamga mashhur Xo‘ja Nasriddin Afandi 
ham o‘z qishlog‘ini dunyoning kindigida 
joylashgan deb o‘ylar va bundan cheksiz 
faxrlanar ekan. Undan: "Qani o‘sha kin­
dik?" - deb so‘rashsa, qishloq ustidagi 
tepalikni ko‘rsatarkan. Haqiqatan ham, 
har bir kishi uchun tug‘ilgan yurti, xalqi 
qadrli va g‘oyat sevimli ekanligi rad etib 
bo‘lmaydigan haqiqatdir. Shu ma'noda, 
o‘z Vatanini, millatini ulug‘lab, ko‘klarga 
ko‘tarish hissiyoti har qanday sog‘lom 
fikrli kishi uchun begona emas. 

Biroq eng ezgu qadriyat ham me'yoridan oshib, 
sarhadidan toshib ketsa, ko‘p noxushliklarga sabab 
bo‘lib qolishi mumkin ekanligi ayon haqiqat. Aytaylik, 
har bir odam uchun o‘zligini ortiqcha sevish hissiyoti 
o‘zgalarga nafratga aylanib ketishi ehtimoli hamisha 
mavjud. Bunga tarixdan juda ko‘p misollar keltirish 
mumkin. Masalan, oliy oriy irq nazariyasini ilgari 
surgan nemis-fashist millatchilarining kirdikorlari 
oqibatida XX asr o‘rtalarida qariyb yuz millionga ya­
qin odamlar qirilib ketdi. Fashistlar nemis millatidan 
o‘zga barcha xalqlarga past nazar bilan qarab, ularni 
ikkinchi va undan past darajadagi odamlar deb bildi
lar va dunyo xalqlari nemislarga xizmat qilishi kerak 
deya hisobladilar. Bu albatta, dunyo tarixining eng 
qora, qo‘rqinchli sahifalari bo‘lib, ular bizga allaqa­
chon o‘tmishga aylangandek bo‘lib tuyulgandi. Ming 
afsiski, bugun – XXI asrda ham o‘sha la'nati o‘tmish­
dan meros bo‘lib qolgan irqchilik va millatchilik 
illatlari yana bosh ko‘tarib, dunyo tinchligiga rahna 
solmoqda. Uning zaharli mikroblari ayrim kuchlar 
tomonidan ko‘paytirib tarqatilmoqda. Mumtoz irq, 
mumtoz millat, mumtoz din kabi tushunchalar qayta 
paydo bo‘layotir. Buyukmillatchi shovinistlarning kay­
fiyati buyukdavlatchi imperialistlarning intilishi bilan 
tobora uyg‘unlasha bormoqda. AQSh da o‘ngqanot 
konservatorlar, Yevropada radikal millatchilar, Rossi­
yada buyukdavlatchi shovinistik kuchlarning hokimi
yat sari intilishlarini aynan shu ma'noda tushunish 
mumkin. Hatto bir vaqtlar mash'um fashizm vabo­
sidan ozor chekkan nemis va fransuz jamiyatlarida 
ham bugun "Muqobil Germaniya uchun", "Milliy 
uyushma" singari konservativ firqalar tevaragiga 
birlashgan millatchi kuchlar kelgindi muhojirlarga 
qarshi ommaviy harakat uyushtirishga urinmoqda­
lar. Ularning qo‘li so‘l sotsial-xristian-demokratik 
partiyalarga qaraganda tobora ustun kelmoqda. 
Avstriya, Britaniya, Vengriya, Slovakiya va boshqa 
Yevropa mamlakatlarida ularning fikrdoshlari ko‘pa
yib, kuchayib bormoqda. Dunyoda "demokratiya 
shamchirog‘i" deya haqli nom olgan AQSh da ham 
yuqorida aytib o‘tganimizdek, liberal-demokratik 
qadriyatlar shubha ostiga olinib, konservativ respub­
likachilar partiyasining nufuzi tobora ortib bormoqda. 
Masalan, yaqinda CNN da o‘tkazilgan prezidentlik 
saylovoldi teledebatlarida respublikachi nomzod 
Donald Tramp amaldagi prezident Jozef Bayden 
bilan dahanaki bahsda bellashib, undan ustun keldi. 
Bu albatta, kuzgi prezidentlik saylovida Tramp g‘olib 
chiqadi ekan, degan gap emas. Ammo ushbu g‘ala­
ba teletomoshabinlar orasida populistik safsatalarga 
ishonuvchan odamlar juda ko‘p ekanligidan dalo­
lat beradi. Holbuki, mantiq jihatdan Jozef Bayden 
bildirgan fikrlar Tramp aytgan gaplarga qaraganda 
asosliroq va to‘g‘riroq edi. Bayden o‘z javoblarida 
to‘qqiz marta xatoga yo‘l qo‘ygan bo‘lsa, Tramp 
o‘ttiz marta qovun tushirdi. Afsuski, odamlar ko‘pin­

cha o‘z tabiatlariga ko‘ra, achchiq haqiqatdan ko‘ra 
shirin yolg‘onga ko‘proq ishonadilar. Mabodo ush­
bu tuzoqqa alohida bir firqa emas, o‘tgan asrning 
30-yillarida Germaniyada bo‘lganidek, butun boshli 
bir xalq tushib qolsa bormi, uning oqibatlari g‘oyat 
ayanchli bo‘lishi mumkin.

Naqadar hayratlanarli tuyulmasin, bu holat hozirgi 
kunda fashizmga qarshi kurashib, millionlab qurbon 
bergan rus jamiyatida ham namoyon bo‘lmoqda.

Il'in hamda Duginga o‘xshagan soxta shovinist 
faylasuflar tomonidan ilgari surilgan o‘ziga xos 
"mumtoz millat" va "rus dunyosi" haqidagi g‘ayriil
miy aqidalar miyasiga o‘rnashib qolgan siyosatchilar
ning davlat tepasiga chiqib qolishi dunyo uchun 
ko‘p katta noxushliklarni paydo qilmoqda. Sobiq qizil 
saltanatning halokatidan shundoq ham alamzada 
bo‘lib yurgan imperiyachi kuchlarning Ukrainadagi 
janggohlarda og‘ir mag‘lubiyatlarga uchrayotgani 
ularni yanada iztirobga solmoqda. Yaqinda Davlat 
dumasi mudofaa qo‘mitasi rahbari Kartopolov Ros­
siya Federatsiyasining yadroviy doktrinasi haqida 
gapirib, mamlakatga qarshi turli tahdidlar kuchaygan 
taqdirda doktrina o‘zgartirilishi mumkinligi haqida 
ochiq bayonot berdi. Demak, agar umumiy mag‘lubi­
yat muqarrar ekanligi aniq bo‘lib qolsa, Kreml atom 
qurolini ishlatishdan tap tortmaydi. Ammo uning 
ketidan qanaqa voqealar sodir bo‘lishini Kartopolov 
tasavvur ham qila olmasa kerak. Shu ma'noda rus 
siyosatchilari no‘noq shaxmat o‘yinchisiga o‘xshab 
ketadilar. Ular nari borsa bir-ikki yurishni oldindan 
ko‘rayaptilar. Biroq xalqaro grossmeysterlar bilan 
bellashganda kamida 10-15 yurishni oldindan ko‘ra 
bilish lozim. Mana, o‘zingiz tasavvur qilib ko‘ring, 
hozir Rossiyada xalqaro ilmiy jamoa tan oladigan 
sakkiz nafar tadqiqotchi olim faoliyat ko‘rsatayot­
gan ekan. Holbuki, ushbu miqdor AQSh da 1800, 
Xitoyda esa 1300 atrofida. Fanlar bo‘yicha xalqaro 
Nobel mukofotiga shu kungacha Rossiyada 23 olim 
loyiq ko‘rilgan bo‘lsa, AQSh va Yevropada bunday 
ilm sohiblarining soni bir yarim mingtadan ham 
ortiq. Bu masalanimg bir tomoni, ikkinchi tomon­
dan G‘arb mamlakatlari o‘zining ilmiy-texnik hamda 
iqtisodiy-moliyaviy potensiali bilan dunyoni tebratib 
turgan bo‘lsa, Xitoy arzon mehnat bozori va o‘ta 
mehnatkash xalqi bilan jahon bozorini egallayapti. 
Rossiyada esa harbiy sanoat korxonalaridan bosh­
qa xalqaro brend yarata olgan birorta ham firma 
mavjud emas. Bunda shuniyam unutmaslik kerakki, 
sobiq SSSR ning halokatiga davlat byudjetining katta 
qismi harbiy xarajatlarga yo‘naltirilgani bosh sabab­
lardan biri bo‘lgan edi. O‘sha davrda amerikaliklar 

tomonidan uyushtirilgan qurollanish poygasi sobiq 
sho‘ro davlatini batamom holdan toydirdi va afg‘on 
urushi dard istiga chipqon bo‘lib, qizil imperiyani 
tanazzul botqog‘i sari yetaklagandi. Shu ma'noda, 
bugun ham xuddi o‘shanga o‘xshash vaziyat yuzaga 
kelmoqda. Rus ma'murlari yo‘l qo‘ygan tarixiy xato 
oqibatida qisqa muddatga mo‘ljallangan maxsus 
harbiy amaliyot bugun Rossiya va Ukraina orasidagi 
to‘laqonli katta urishga aylanib ulgurdi. Ukrainaga 
G‘arb davlatlari yaqindan yordam berib turgan bir 
paytda, Rossiya tomoni xalqaro maydonda yakka­
lanib, o‘zidagi barcha resurslarni frontga safarbar 
qilishga majbur bo‘lmoqda. Bu esa ertangi kunda 
jiddiy iqtisodiy inqirozga sabab bo‘lishi mumkinli­
gi hozirdanoq aytilmoqda. Bundan shunday xulosa 
chiqib keladiki, G‘arb siyosatchilari shu yo‘l bilan 
Rossiya iqtisodiyotini holdan toydirib, sindirishdek 
uzoqni ko‘zlagan mo‘ljal sari qadam-baqadam siljib 
bormoqdalar. Bir so‘z bilan aytganda, Ukrainada 
ukki dunyo ikki mafkura to‘qnashmoqda. Bir tomon­
dan Rossiya, Xitoy, Eron, Shimoliy Koreya singari 
nodemokratik dunyo, ikkinchi tomondan esa Ame
rika, Britaniya, Fransiya va Germaniya boshchiligida­
gi g‘arb dunyosi bir-biri bilan global bellashuvga 
kirishdi. Bunda har ikki guruhning ham kuchli, ham 
zaif tomonlari bor. Ukraina esa ularning o‘ziga xos 
kurash maydoniga aylandi.

Ushbu kurash bir paytlar tinch usul bilan olib bo­
rilgandi. Masalan, amerikaliklar yangi bomba yara
tishsa, ruslar ham darhol qaysi yo‘l bilan bo‘lmasin, uni 
yasashga tirishar edi. Raqib ballistik raketasini muvaf­
faqiyatli sinovdan o‘tkazgach, sobiq sho‘rolar birinchi 
Yer sun'iy yo‘ldoshini orbitaga chiqargandi. AQSh turli 
jonivorlarni raketada uchirib sinab ko‘ra boshlagach, 
SSSR undan oldinroq insonni kosmosga chiqarib, dun­
yoni qoyil qoldirdi. Musobaqa davom etdi: 1969- yilda 
amerikaliklar Oyda bayroqlarini o‘rnatishdi, bu esa 
– dunyo bo‘ylab Reyxstag ustiga sanchilgan g‘alaba 
bayrog‘idan ham ko‘ra kuchliroq aks-sado berdi.

Ammo fan va texnologiyalar bo‘yicha birmuncha 
orqada qolib ketgan sho‘rolar ittifoqi Oyga chiqol­
mas edi. Yiqilgan kurashga to‘ymas, deganlaridek, 
endi sovetlar (ruslar) koinotda doimiy stansiya qu
rishga va kosmosda yashash bo‘yicha rekord o‘rna
tib, kosmik raketaning uchish-qo‘nish jarayonida 
amerikaliklardan ildam o‘zib o‘tishga, ya'ni parvozni 
skafandrsiz amalga oshirmoqchi bo‘lishdi. Afsuski, 
1971 - yil 30 - iyun kuni 24 kunlik parvozdan so‘ng 
"Soyuz -11" qo‘nish chog‘ida birdaniga uch kosmo­
navt: Dobrovolskiy, Volkov va Patsayevning kosmos 
sari so‘nggi parvozi fojiali tarzda yakunlandi. Keyingi 

tekshiruvlar shuni ko‘rsatdiki, kosmik apparatda ger­
metiklik buzilib, havo yetishmovchiligi yuzaga kelgan. 
Ana shu kundan boshlab sobiq sho‘rolar saltanati­
ning ishi tobora orqaga keta boshladi. Amerikaga 
yetib olish va uni quvib o‘tish orzusi abadiy armonga 
aylandi. Shu o‘rinda o‘sha yillarda to‘qilgan bir latifa 
yodga tushadi.

SSSR rahbari Nikita Xrushchev ishchilar bilan 
bo‘lgan uchrashuvlardan birida:

– Yaqin yillarda Amerikaga yetib uni orqada qoldi­
ramiz,- deya maqtanibdi. Sunda ishchilardan biri:

– O‘rtoq Nikita Sergeevich, bunday qilib bo‘lmay­
di,- debdi.

– Nega bo‘lmaydi?- ajablanibdi Xrushchev.
– Axir, oldinga o‘tib olsak, ishtonimizning ketidagi 

yirtig‘i ularga ko‘rinib qoladi-da,- degan ekan ishchi.
Eng qizig‘i shundaki, ushbu voqealar o‘tgan 

asrning 50-yillarida dunyo bo‘yicha ta'lim sohasida 
uchinchi o‘ringa ko‘tarilgan sho‘ro ta'lim tizimi salbiy 
islohotlar oqibatida tanazzulga yuz tutgan 70-yillarga 
to‘g‘ri keladi. Biz bu haqda avvalgi maqolalarimizda 
batafsil to‘xtalib o‘tgandik.

Mana, endi, hozir jahondagi nufuzli "Nature" 
jurnalining qayd etishicha, Rossiya dunyodagi 
ilmiy-tadqiqot markazlari reytingida avvalgi yildagi 
71-o‘rindan 2023-yilda. 94-o‘ringa tushib qolgan. 
Rossiya Fanlar akademiyasini 35 ta Xitoy universiteti 
quvib o‘tishga muvaffaq bo‘libdi. Rossiyalik olimlar
ning xalqaro jurnallarda e'lon qilingan ilmiy maqo­
lalari oldingi yillarga qaraganda 34 foizga kamay­
gan. Yana shunisi achinarliki, o‘tgan yillar davomida 
mamlakatni ikki yarim mingdan ziyod yosh olim tark 
etgan. Xalq ta'limi sohasida ham muammolar kun­
dan kunga ko‘payib bormoqda. Xizmat ko‘rsatgan 
mahotatli o‘qituvchilar maosh ozligi tufayli maktab­
lardan ketib qolmoqdalar. Mamlakatda o‘rta ta'lim 
muassasalari soni yildan yilga kamayib bormoqda.

Vaziyatning bunday tus olishi bir paytlar jahonning 
ikkinchi kuchli davlati deya tan olingan mamlakat­
ni bugun taraqqiyotdan to‘xtagan o‘rtamiyona bir 
davlatga aylantirib qo‘ydi. Buni shundan ham bilib 
olish mumkinki, zamonaviy texnika vositalarini ishlab 
chiqarishda Rossiya ilg‘or mamlakatlardan 50-60 
yil orqada qolib ketdi. Qoloqlikni harbiy yo‘l bilan 
xaspo‘shlash borasidagi urinishlar ham ko‘zlangan 
natijalarni bermayapti. Ukrainani yengib bo‘lmayapti, 
NATO chekinmayapti, sanksiyalar tobora kuchayib 
bormoqda, bir so‘z bilan aytganda, vaziyat as­
ta-sekin qaltis tus olmoqda. Shu paytgacha katta 
umid AQSh da prezident almashinishiga qaratilgan 
edi. NATO bosh kotibi Yens Stoltenberg Amerikada 
hokimiyat o‘zgarishi mumkinligi haqida fikr bildirib, 
quyidagilarni aytdi: 

"Qo‘shma Shtatlarda prezidentlik saylovi nati­
jalari qanday bo‘lishidan qat'i nazar, Vashington 
NATO ning qudratli ittifoqchisi bo‘lib qoladi, chunki 
mamlakatning ikkala partiyasi ham Ukrainani kuchli 
qo‘llab-quvvatlaydi".

Biz avvalgi maqolamizda harbiy harakatlarni 
to‘xtatish uchun tinchlik muzokaralariga Rossiyaniyam 
jalb etish zarur ekanligini aytib o‘tgandik. Mana, ni­
hoyat bu haqda manfaatdor tomonlar ham o‘z ko‘zqa­
rashlarini bildirishdi. Ukraina prezident devonining rah­
bari Andrey Yermakni "Bloomberg" agentligiga ma'lum 
qilishicha, Kiyev keyingi anjumanga Moskva vakilini 
taklif qilish mumkin deb hisoblaydi. Uning aytishicha, 
navbatdagi tunchlik sammitiga hozirdanoq tayyorgarlik 
boshlangan. Keyingi sammitda ko‘proq davlatlarning 
vakillari ishtirok etadi va uning asosiy maqsadi Rossiya 
va Ukraina orasidagi urushni to‘xtatish hamda nizolarni 
tinch yo‘l bilan hal qilish bo‘ladi.

Xudoyberdi KOMILOV, 
siyosiy sharhlovchi.

Siyosiy sharh

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
11 667 nusxada chop etildi. Buyurtma 366. Hajmi 2 bosma taboq, bichimi A-2

4 Ma’rifat
2024-yil 16-iyul, 
seshanba

Mulohaza uchun mavzu

Dildagi gaplar

Toleimga shukrki, ko‘p qatori yashayapman, 
ikki tuzum, ikki siyosatni, ikki zamonni ko‘ryapman. 
Shuning uchun hayotiy tajribam bilan oq-qorani 
ajrata olaman. Qalbimning taskini shuki, birovga 
yomonlik qilmadim, o‘zganing nasibasiga ko‘z tik­
madim, bolalar oldida obro‘sizlik qilmadim. Chunki 
ota-onamiz shunday qilgan va shunday ibrat be
rishgan.

Bilaman, o‘tgan kunlar qiyinchiliklarini aytsak, 
hozirgi yoshlarning (hatto ayrim yoshi kattalarning 
ham) yuzi tirishadi, cho‘pchak aytyapti, deb o‘ylay­
di. Lekin bolaligimda qo‘shnilarnikidan o‘choq yoki 
tandirga cho‘g‘ keltirganim, katta yoshdagilar qatori 
jun qirqimida, paxta terimida qiynalganim bor gap. 
Daladan boshoq, tak-tak terib, uni un yoki yorma 
qilib, mis qozonda pishirilgan ataladan ichib, huzur 
qilganlarimiz ham haqiqat. Yo‘q, bu holat yo‘qchilik­
dan emas, sabrdan, qanoatdan edi! Go‘shtli ovqat 
haftada bir kun. Non bilan yeyilgan bir bosh uzum, 
bir tovoq pomidor va bodring, bir kalla qand va ikki 
tilim qovun ham bir mahal ovqat o‘rniga o‘tgan. Hat­
to qand lavlagini qaynatib, dimlab, bitta taom o‘rnida 
iste’mol qilganmiz.

Hurmatli mushtariy, men bu gaplarni o‘zimni 
jabrdiyda qilib ko‘rsatish uchun aytmayapman. 
Zamon, tizim o‘zgarishi mumkin, ammo inson 
tanasi, uning vujudi o‘zgarmaydi. Inson har bir 
davrda zamonaga munosib yashashni o‘rganadi, 
o‘zlashtiradi, o‘z hayotini yaxshilashga intiladi. 
Shuning hisobiga u Hazrati inson deyiladi! Men 
ko‘p yillik muallimlik faoliyatim davomida bu tus­
huncha naqadar to‘g‘ri ekaniga ishonch hosil 
qildim. Bundan tashqari, hayotimiz yengillashgan 
sari boqimandalik, ishyoqmaslik kabi illatlar avj 
olayotganini sezyapmiz. Ko‘plab yoshlar ishlab 
pul topishni emas, tadbirkorlik bilan boyib ketishni 

o‘ylab qoldi. Axir ayting-chi, dunyoda qaysi davlat­
da aholi yoppasiga tadbirkor bo‘lgan? Bir kasbni 
puxta egallab, korxonada ishlash, mahorati, bilimi 
tufayli katta daromad ko‘rish tadbirkorlik emasmi? 
Yo‘q, bizda hamma baravariga mustaqil faoliyat 
yuritishga, mustaqil tadbirkor bo‘lishga intiladi. 
Rahbarlar aynan ana shu nuqtai nazarni bartaraf 
etish chorasini ko‘rishi kerak.

So‘zim quruq bo‘lmasligi uchun bir holatni aytib 
beraman. Ota-bobomiz chorvachilik bilan shug‘ul­
langani uchun yoshligimizda jun qirqimida ishtirok 
etganmiz. Bu sanoat xomashyosi qadrli edi, uni 
isrof qilganlar jazolanardi. Junni nafaqat tayyorlov 
idorasiga topshirardik, balki mahallalarda max­
sus guruhlar shakllanib, gilamlar to‘qilib, uylarga 
solinardi. Yaqinda qo‘shni qishloqda mehmon­
dorchilikda ana shunday yangi gilamda o‘tirib, 
havasim keldi.

Afsuski, biz ko‘z o‘ngimizda ana shunday xo­
mashyo xor bo‘lib yotganiga e’tibor bermayap­
miz. Vaholanki, xorijliklar kelib, ipak va jun ipidan 
qimmatbaho gilam to‘qib, katta daromad olish
yapti. Bilaman, bu ish oson emas, qishloqning 
ayollari to‘qigan oddiy gilamlar unchalik bozorbop 
bo‘lmaydi. Lekin jun mahsulotiga talab dunyoda 
kamaygan emas. Bu ishga oqilona yondashmoq 
lozim. Hech bo‘lmaganda, keyingi 6-7 yil ichida 
qishloqdagi iqtidorli yigit-qizlarni to‘qimachilik in­
stitutiga, agar o‘zimizniki ma’qul tushmasa, xorij­
dagi institutga jalb etib, bitta sex ochilsa ham katta 
yutuq bo‘lardi. Biz esa haligacha chet eldan biror 
tadbirkor kelib, himmat ko‘rsatishini kutib o‘tirib­
miz. Bolalarimizning aqlu zakovati bu ishga yetib 
ortadi. Faqat aniq reja, maqsadli yo‘nalish yo‘qligi 
uchun yoshlar daromadli kasblarni egallash uchun 
o‘qishga bormoqda.

Men bir voqeani eshitganman. Hozirgi kunda bu­

tun dunyoga gilam eksport qilayotgan samarqandlik 
yigitlar ilgari Turkiyadan to‘shama va palos keltirib 
sotib kun ko‘rishgan ekan. Otasiga rahmat, ular 
vaqti kelgach, o‘qish, o‘rganish zarurligini tushunib 
yetgan. Avvaliga kichikroq sex ochishgan, malakali 
mutaxassislar hisobiga hozirgi darajaga erishganlar. 
Endi o‘zlari mahalliy yoshlardan mutaxassis tayyor­
lashyapti. Nega biz ana shunday tajribani om­
malashtirmaymiz?

Yoshim nuqtai nazaridan sovet davridan qolgan, 
biroq hamon uchrayotgan yana bir illat haqida gapir­
masam bo‘lmaydi. Bu - ko‘zbo‘yamachilik, nomiga 
tadbir yoki majlis o‘tkazish, yuqoriga hisobot berish­
ga ishtiyoqning borligi. Biror loyiha, dastur bo‘yicha 
sana yoki raqam belgilansa, mavsumchilik boshlana­
di: sifatni, talabni so‘rash yo‘q, hammaga muddat va 
raqam hisoboti kerak. Daraxt o‘tqazish mavsumida 
bu ko‘zbo‘yamachilik yaqqol ko‘zga tashlanib qola­
di. Nazarimda, mahalla yettiligi tizimi bu kamchilikni 
yo‘qotishi kerak. Toki talab, taklif xalqning o‘zidan 
chiqsin. Har bir tadbirni puxta, oqibatini o‘ylab amal­
ga oshiraylik.

Aslida, bunday o‘ylab qarasangiz, o‘z hudud­
idagi ariqlarni, chashmayu buloqlarni toza tutish, 
daraxtlarni ko‘paytirish uchun hujjat qabul qilish­
ga hojat ham yo‘q. Chunki ota-bobolarimiz bu 
yumushlarni vijdon ishi deb bilishgan. Jumladan, 

suvni bulg‘ash, nonni uvol qilish katta gunoh 
sanalgan. O‘g‘il tug‘ilganda hovliga kelgusida 
unga quriladigan uyga ishlatish uchun tol va terak 
ekilgan. Bizning avlod darsdan so‘ng sinfxonamizni 
tozalab, uyga qaytardik. Eshitishimcha, Yaponiya 
va Koreyada hozir shunday yo‘l tutisharkan. Har 
bir qishloqda chiqindini to‘playdigan, saranjomlay­
digan, iloji bo‘lsa, saralaydigan joylar ochish payti 
keldi. Aks holda, qishlog‘imiz atrofidagi chash­
ma va ariq bo‘ylari yelim idishlarga to‘lib ketadi, 
ayrimlar ularni to‘plab yoqib yuboryapti.

Qishloq ziyolilarining boshini biriktirish, ularning 
faolligini rag‘batlantirib turish juda muhim. Davlatimiz 
rahbari tashabbusi bilan joriy etilgan tashabbusli 
budjet harakati buni isbotladi. Biz ham yaqinda faol­
lar bilan kelishib, qishlog‘imizdagi qadimiy obidani 
sayyohlik ro‘yxatiga kiritish harakatini boshladik. 
Zokir muallim manbalardan foydalanib, bu obida 
tarixini yozyapti, uni kitob holida chiqaramiz, keyin 
sayyohlik idoralari orqali rasmiylashtirish niyatimiz 
bor.

Qishloqlarga tegishli bo‘lgan yana bir og‘riq­
li masalani aytib o‘tmoqchiman. Bu aslida millat 
ma’naviyati bilan bog‘liq. Tushunaman, bozor 
iqtisodiyoti juda ko‘p harakatlarni mablag‘ga taqab 
qo‘ydi, ammo davlat aholi madaniyati va ma’navi­
yatini oshirish bilan bog‘liq tadbirlarga mas’ul 
bo‘lmog‘i lozim. Kamina qishloqlarda ixcham 
kutubxona, kitob, gazeta savdosi bo‘lishi zarur, 
degan fikrdaman. Ba’zan obuna bo‘lgan nashrlar­
ni ham o‘z vaqtida ololmaymiz. Pochta bo‘limidan 
so‘rasak, mablag‘ yo‘qligini, shtatlar kamligini 
ro‘kach qilishadi. Maktab kutubxonasi va sport 
maydonchasini esa hammabop qilish tizimi hali 
shakllanmagan.

Xullas, aziz yurtdoshlar, bugun davlatimiz inson­
ning erkinligi uchun hamma sharoitni yaratib qo‘yib­
di. Lekin biz bunday imkoniyatlardan ko‘ngildagidek 
foydalana olmayapmiz. Birimiz shuhratga, birimiz 
boylik to‘plashga, yana birimiz dangasalikka moyil 
bo‘lib qolyapmiz. Boshqa davlatlar, xalqlar tajribasi 
shuni ko‘rsatyaptiki, agar o‘zimiz o‘zgarmasak, millat 
bo‘lib birlashmasak, hayotimizdagi illatlarga qarshi 
hamkorlikda kurashmasak, hayotimiz o‘z-o‘zidan 
o‘zgarib qolmaydi.

Fayzi TOSHPO‘LATOV,
mehnat faxriysi.

Salomlashish taomili arzimas odatdek tuyulsa-da, 
aslida inson ma’naviy qiyofasi, axloq-odobi, muoma­
la madaniyati, ijtimoiy munosabatini belgilaydi. 
Ko‘ngil qulfini ochadi, samimiyat uyg‘otadi. 

- Anavi yigit kim bo‘ldi? Salom bermay o‘tib 
ketdi. 

- Hoshimboyning o‘g‘li! 
- Ha, otasiga tortibdi-da! Olmaning tagiga 

olma tushadi deganlari shu-da.
Yoki:
- Odobli bola ekanmi, salomini qarang. 

Adashmasam, Rustamjonning o‘g‘li-yov. Ota­
sining o‘g‘li-da, baraka topsin…

Ko‘cha-ko‘yda, davralarda gurunglashib 
o‘tirgan otaxonlarning bunday gaplari quloq
qa ko‘p chalinadi. Darhaqiqat, insonning sa­
lom-aligidan uning tarbiyasi, qanday odamligini bilib 
olsa bo‘ladi. Salomlashish odamlar o‘rtasida mehr-oqi­
bat, do‘stlik-birodarlik, hamjihatlik rishtalarini mustahkamlaydi. 
Afsuski, xozir ayrim kishilarda bu fazilatni ko‘rmaysiz. Duch kelgan­
larida na salom, na alik bor. 

Qush uyasida ko‘rganini qiladi. Oilalarda azaldan erta tongda 

yuz-qo‘lini yuvgach, kichiklar kattalarga salom be
rishgan. Qaysi jihatdan qaramang, bu odat tarbi­

yaning muhim sharti, o‘lmas qadriyat hisoblanadi. 
Ochig‘ini aytish kerak, hozir aksariyat  oilalarda 
bu odat allaqachon udumdan chiqqan. 

Ayrim kishilar faqat tanish-bilishlar­
gagina salom berish kerak deb o‘ylaydi. 
Salomlashishning o‘ziga xos yozilmagan 
qoidalari bor. Ulovli piyodaga, kichik kattaga, 
yosh keksaga, ayol erkakka salom berishi 
o‘zbekona yaxshi odat. 

Oramizda salom-alikning ma’nosini tushun­
maydiganlar ham uchraydi. Shunchaki, salom, 

valaykum deb o‘tib ketaveradi. Aslida assalomu 
alaykum - sizga tinchlik va salomatlik tilayman, 

vaalaykum assalom - sizga ham tinchlik, salomatlik 
tilayman, degan ma’noni anglatadi.

Ushbu mulohazalarimizdan muddao shuki, insoniy ziynat 
salomlashish, samimiy tilak bildirishni bir-birimizdan  darig‘ tut­
maylik. 

Tog‘aymurod ShOMURODOV.

Jumladan, Baxshitepa mahallasida­
gi XIX-XX asrlarga tegishli “Baxshite­
pa” masjidi muhofazaga muhtoj. 

- Oldin bu joylarda tepaliklar ko‘p 
bo‘lgani va baxshilar yashab o‘tgani 
haqida  ota-bobolarimizdan ko‘p eshit
ganmiz, - deydi Baxshitepa mahallasi 
raisi Xursand Isrofilova. – Baxshite­
pa nomi ham aynan shundan kelib 
chiqqan. 2013-yildan buyon mahallaga 
raislik qilaman. Bu yerda, jadidchilik 
harakati yetakchilaridan biri, jamoat 
arbobi Mahmudxo‘ja Behbudiy tug‘il­
gan va o‘sha yillarda “Baxshitepa” 
jome masjidi qurilgan. Aytishlaricha, 
o‘sha davrda Mahmudxo‘ja Behbudiy
ning otasi bu masjidga imom bo‘lgan. 
Keyinchalik Behbudiy ham savod 
chiqarish va diniy ta’lim olish uchun 
masjidga kelib turgan. 

Afsuski, Behbudiy qadami yetgan 
masjid hozir avariya holatida. Obyektning 
tom, fasad qismlari  ta’mirtalab holatga 
kelib qolgan, bino tez fursatda muho­
fazaga olinmasa, uning qolgan qismiga 
ham jiddiy zarar yetishi mumkin. Bundan 
besh-olti yil oldin masjid madaniy meros 
obyektlari ro‘yxatiga kiritilib, ta’mirlanishi 
aytilgan edi. Ammo haligacha hech qan­
day amaliy ish qilinmadi. 

Xalqimiz tarixi, ma’naviy qadriyat­
lari va buyuk bobolarimiz qoldirgan 
merosga befarq bo‘lmagan holda XIX-
XX asrlarga oid “Baxshitepa”, shuning­
dek, tumanda avariya holatida turgan 
“Xo‘ja Orif” hamda “Gadoy Qushchi” 
masjidlari muhofazaga olinsa, maq
sadga muvofiq bo‘lardi.

Fazliddin RO‘ZIBOYEV,
"Zarafshon" muxbiri.

Yanayam yomoni, bir inson ne-ne qi­
yinchiliklar bilan muvaffaqiyatga erishib, 
yashash sharoitini o‘nglab olsa, albatta, u 
bu darajaga «yaxshi yo‘l» bilan erishma­
gan, deya malomat toshlari otila boshlaydi. 
Shuningdek, hali hamon qiz bolaga tug‘il­
gandan boshlab faqat uy-ro‘zg‘or yu­
mushlarini o‘rgatish, ulg‘ayganda turmush 
o‘rtog‘ining, qaynona-qaynotasining ko‘ngli­
ni olishi kerakligini uqtirish kerak degan 
qarash u ilm olib, komil avlod tarbiyalay­
digan shaxs bo‘lib yetishishi kerak degan 
qarashdan ustun kelmoqda. Biroq keyin­
chalik bunday talqinlarni ko‘rib ulg‘ayayot­
gan navnihollarning ongi ilm olib, yaxshi 

mutaxassis bo‘lib yetishish emas, qaysi yo‘l 
bilan bo‘lmasin daromad topib, hashamatli 
to‘y-tantana, bazmlar o‘tkazish, oliygohga 
kirib, katta hayotda muvaffaqiyatga erishish 
sari ildam harakat qilish emas, «kun o‘tar»­
ga yashashda bo‘ladi. Buning ortidan esa 
jamiyatda ilmsizlik ortib boraveradi. 

Yuqoridagi kabi salbiy holatlarning ol­
dini olish uchun biz yon-atrofimizda sodir 
bo‘layotgan holatlarga nisbatan to‘g‘ri fikr 
yuritishimiz hamda hayotda muvaffaqiyat 
cho‘qqisiga chiqishimiz uchun avvalambor, 
har bir holatga nisbatan o‘z qarashlarimizni 
o‘zgartirmog‘imiz joiz. 

Gulinur OMONOVA.

Biz o‘zgarmasak, hayotimiz o‘zgarmaydi

Mahmudxo‘ja Behbudiy 
qadami yetgan masjid 
yo‘qolib ketadimi?

Viloyatda 130 ta madaniy meros obyekti yo‘qolib ketish xavfi 
ostida turibdi. Xususan, Toyloq tumanidagi 71 ta arxeologiya va 
arxitektura moddiy-madaniy meros obyektidan 17 tasining holati  
qoniqarli, 51 tasi qoniqarsiz, 3 tasi esa avariya holatida.

Stereotiplarni sindirish 
vaqti yetmadimi?

Qiz bolaning xorijda 
o‘qishi haqida gap ket­
ganda, ko‘pchilik bun­
ga yengil-yelpi hayotga 
bo‘lgan oshnolik, deya 
baho berishi, talaba­
lik deganda, aksariyat 
kishilarning xayoliga dast­
lab o‘yin-kulgi yoki kun 
bo‘yi qorin g‘amini yeb, 
qayerda bo‘lsa ham ish­
lab kun o‘tkazish maqsad 
qilingan davr kelishi, 
ustiga ustak oliygohlarda 
tengdoshlaridan aqlli­
roq, izlanuvchan talabaga 
«vatanparvar» deya men­
simay muomala qilinishi 
ayni haqiqatdir.

Salomlashish - inson ziynati “Zarafshon” bong uradi

Hurmatli "Zarafshon"chilar! 
Kamina Nurobod tumani Do‘stlik mahallasi Ibrohim ota qishlog‘ida yashayman. 83 yosh­
daman, ammo odatimni tashlamadim: qo‘limdan keladigan ishni bajarishga, bolalar­
ga ibrat bo‘lishga intilaman, kitob, gazetalarni o‘qib turaman, televizorda yangiliklarni 
ko‘rib boraman, radio tinglayman. Lo‘nda qilib aytganda, Xudo bergan umrimni vijdonan 
yashashga urinaman. Ammo keyingi paytda to‘y-ma’rakalarda, ijtimoiy tarmoqlarda 
ayrim noshukurlarning davrga nomunosib fikrlarini eshitib, dilim og‘riyapti. Shu sababli 
azbaroi vijdonim amri bilan ayrimlarga ibrat bo‘lar, degan maqsadda ushbu maktubimni 
sizlarga yo‘llayapman.


